[bookmark: _GoBack]ამჟამად მრავალი კვლევა მიმდინარეობს მარიხუანას სამედიცინო თვისებების დასადგენად.  დღეისათვის დადასტურებულია კანაფის კომპონენტების, ე.წ. კანაბინოიდების (ტეტრა-ჰიდრო-კანაბინოლები, კანაბიდიოლი) სამკურნალო თვისებები. კანაფის კომპონენტები ეფექტურია სიმსივნით ავადმყოფებში ქიომიოთერაპიის გვერდითი მოვლენების შესამცირებლად,  შიდსით დაავადებულ პირებში მადის დაქვეითების მკურნალობისთვის, კარგი შედეგებია ნაჩვენები გლაუკომის ზოგიერთი ფორმის სამკურნალოდ. განსაკუთრებით პერსპექტიულად მიიჩნევა კანაფის ერთერთი ინგრედიენტი - კანაბიდიოლი, რომელსაც საერთოდ არ გააჩნია ნარკოგენული (თრობა, ეიფორია) ეფექტი. მკვლევარებს კარგი რეზულტატები აქვთ მიღებული  ბავშვთა ეპილეფსიის რთული ფორმების,  მრავლობითი სკლეროზის, დეპრესიის, ნევროზისა და სხვა ფსიქიკური დარღვევების მკურნალობისას. კანაბიდიოლი, ასევე, ამცირებს ტკივილს, ანთებით პროცესებს,  გულყრით აქტივობას. ხაზგასმით უნდა აღინიშნოს, რომ ის ეფექტურია ნარკოტიკულ საშუალებებზე დამოკიდებულების სამკურნალოდ. 
სამედიცინო მარიხუანას კულტივირებისას გამოყენებულ იქნება ისეთი ჯიშები, რომლებშიც მინიმიზებულია ტჰკ-ს რაოდენობა, და მაქსიმალურად არის გაზრდილი კანაბიდიოლის კონცენტრაცია. სწორედ ასეთი მცენარიდან მოხდება სამკურნალწამლო საშუალებების (ნახევარფაბრიკატებისა თუ საბოლოო პროდუქტის) წარმოება. იმ შემთხვევაშიც კი, თუკი ასეთი მარიხუანა მავნედმომხმარებლის ხელში მოხვდა, მისი არამიზნობრივი გამოყენება ადამიანს ჰაშიშურ თრობას არ მოგვრის, ვინაიდან მასში არ იქნება ნარკოტიკული ნივთიერების ის რაოდენობა, რამაც შესაძლოა თრობა გამოიწვიოს. 
